
香港文匯報訊（記者 鄭治

祖 ) 「瀆誓四丑」中的劉小麗日

前宣佈撤回DQ案上訴，但當日

聲稱當選後每月都會捐出一半人

工的承諾至今仍未兌現。劉小麗

昨日在接受電台訪問時被聽眾要

求交代捐款事宜，並質問其反對

派「初選」的欽點問題，她「口

窒窒」稱自己原本欲累積更多資

金才展開義工隊的運作，「但被

DQ後筆錢唔夠」，故她會將有

關款項捐予福利機構，「只係暫

時未搵到理念相近嘅機構啫。」

理念相近的機構「難尋」，但

「理念相近」的「Plan B」就有

工黨李卓人，劉小麗稱，反對派

會通過「程序公義」尋求共識云

云。

小麗捐糧要篩選
學Plan B阿人「袋住先」

在昨日電台節目上，有聽眾質疑劉小麗違背承
諾，當選後未有全數捐出其所得的議員薪金

的一半，為長者成立「家務義工隊」。劉小麗回
應稱，她已捐出自2016年10月至2017年2月期間
所得的一半人工，但成立家務義工隊需要先聘請
兩名社工協助管理，她在被DQ後無法蒐集足夠
資金，只好將「從未啟封」的人工捐予福利機
構。

稱未搵到理念相近機構
當被質疑捐款事宜為何要拖延至今，劉小麗辯

稱︰「只係暫時未搵到理念相近嘅機構啫，成個競
選承諾係一直有兌現緊，同埋會繼續完成。」
有支持劉小麗參選補選的聽眾支持小麗走數︰

「唔好搞太多喇，不如留返多啲資源幫『小麗老
師』你做（選舉）宣傳好過喇！」惟劉小麗遲遲不
敢表態，僅稱自己是否參選需考慮三大因素，包括
勝算、能否團結反對派，及能否傳達「抗DQ」訊
息。
就劉小麗日前「欽點」李卓人為「Plan B」人

選，有聽眾就形容是「口講民主，心有篩選」的安
排。劉小麗聲稱，反對派主流傾向以「周庭模式」
協調是次補選，即被DQ的人有優先參選及推薦
「Plan B」的權利。
她續稱，自己早前曾與李卓人在為工友「抗爭」

一事合作，覺得大家「理念相近」。目前反對派內
部已作初步商討，有部分已表明認同有關方式，但
有部分政黨則未表態，因此不排除會出現「初
選」。

對馮檢基異議當聽唔到
深受「初選」機制所害的民協馮檢基日前表示，
倘有人用「欽點」方式去推舉某人，是一錯再錯的
決定。對此，劉小麗聲稱，馮檢基的意見僅是「異
議」，而反對派中有「不同聲音」是好事，倘有人
提出要「初選」，她會認真商討。被問到倘馮檢基
要求參選會如何應對，她回應︰「咁要等佢出咗聲
先。」
被指早前提出上訴，只為令九龍西兩個出缺議席
可拆開補選，讓反對派在補選中佔優。劉小麗聲
言，自己當初對有關安排已「感到猶豫」，但最後
也要「尊重陣營決定」而提出上訴。
她並為撤回上訴找盡借口，聲稱自己原本希望循

司法途徑「力抗DQ」，但由於案件排期時間太
長、有很大變數，耗費大量金錢、人力和精力，加
上議席對反對派同樣重要，因此「撤回上訴較明
智」。
劉小麗形容，自己與繼續上訴的社民連梁國雄

（長毛）是「兵分兩路」，既需尋找「司法公
義」，亦需取回議席以還擊「政權打壓」云云。

嚟緊咁多選舉，好心
就醒醒定定啦，個個都
搵緊攻擊目標㗎。元朗

17億元嘅天橋早前喺立法會工務小組獲得
通過，表決結果一出，又係清算嘅時候。
「新民主同盟」荃灣區議員譚凱邦，同𠵱
家「獨立」咗嘅黃大仙區議員譚香文近日
就相繼出帖，清算5個缺席投票嘅反對派議
員，鬧佢哋成日用「關鍵一席」嚟呃人，
到投票時就關鍵缺席，其中屬於新界西嘅
公民黨郭家麒，仲俾人叫佢「如無抗爭意
志，下屆請退位讓賢」。網民都不斷鬧
爆話唔好再投畀傳統反對派，嗱，出個post
鬧吓人咪做到嘢囉。
睇返表決結果，當日以16票贊成、13票

反對、1票棄權通過咗元朗天橋個議案，5
個缺席嘅反對派議員，分別係鴿黨（民主
黨）主席胡志偉、佢黨友黃碧雲同許智
峯，前鴿黨成員區諾軒，仲有正正就係新
界西議員嘅郭家麒。理論上，佢哋如果有
出席投票，係可以扭轉形勢嘅。

譚凱邦譚香文發帖鬧
當然佢哋無拉倒興建天橋，喺一般市民
眼中梗係一件好事啦！不過，選舉近了，
你估「同路人」會放過你哋咩？「新民主
同盟」立法會議員咖喱飯（范國威）個老

友譚凱邦喺自己fb就上載圖片，框住表決
結果上呢5個人，出post問︰「一個17億的
『大白象』天橋，點可以缺席投票？」
喺反對派「初選」時力捧范國威、狂攻

其他反對派，結果疑似一度「被滅聲」嘅
「保衛香港自由聯盟」創辦人韓連山，喺
立會補選後、區會選舉前仲同你客氣咩！
佢轉發咗譚凱邦嘅帖，仲發文話：「太令
人憤怒了！只要班『飯（泛）民』出席投
反對票，『大白象』工程便不能通過！」
「Nam Aidan」就留言點出：「區（諾）
軒已非白鴿人，但……唉……！」「Willy
Chan」就揶揄：「區諾軒仲係留住爛鴿嘅
血……」
「自決派」議員朱凱廸就留言踩多腳：
「我俾民建聯串（寸）左（咗）唔止一
次，放水俾（畀）你地（哋）都唔夠
贏。」「Fai Ho」怒道：「果（嗰）啲自稱
『議會抗爭』的激進派如果只係行禮如儀
投反對票都唔好放過。」

「無抗爭意志」下屆咪鬼選
譚香文就出千字文數臭呢班人，最針對
嘅係「郭家麒，如無抗爭意志，下屆請退
位讓賢！」佢批評︰「你班『泛民』年年
都話『關鍵一席』、屆屆都話守住否決
權，……結果，咁多年來莫講話係咪真係

否決到政府『不義議案』、或者係『大白
象工程』，有時呢班『泛民』甚至連否決
的意志都欠奉。好似最近呢個元朗17億行
人天橋撥款，係（喺）工務小組投票就再
一次見到『泛民主派』缺乏應有的『抗爭
意志』。」
譚香文仲預先反駁議案可以直接上財委

會等嘅講法，話缺席投票本身就「不可接
受」，「若果一開始就認定政府和建制派
每次投票必然夠人、夠票而合理化自己缺
席的舉動，那麼當初就不要講甚（什）麼
關鍵一票、講甚（什）麼否決權，因為在
這些缺席投票的人當中根本不存在！」
佢更狠批郭家麒掛住做醫生，連自己所

屬選區嘅事都唔理，仲寸佢連「1比69議
員」，即係「熱血公民」個鄭松泰都有投
反對票，叫佢下屆讓位畀公民黨班後生
仔，「連埋功能組別都做咗三屆係時候交
捧（棒）喇」。

阿澤譏「含淚投票」惡果
演員杜汶澤也發帖揶揄：「假設當日五

位議員全數出席並投反對票，結果便不一
樣……」帖子標註了「係因為你地（哋）
含淚投票」、「令佢地（哋）有月薪九萬
六千元的好生活」。

■香港文匯報記者 甘瑜

本來唔吹咁大
就冇事嘅，但反
對派成日話「關

鍵一席」、「必死覺悟」，到表現
不似預期，俾自己人鬧都梗㗎啦！
繼缺席工務小組後，又有反對派議
員缺席投票被鬧爆。早輪，林卓廷
喺立法會內務委員會提出「就升降
機維修保養對市民安全的影響進行
辯論」議案，結果，同黨嘅胡志
偉、涂謹申、尹兆堅，仲有梁耀
忠、郭家麒、葉建源、區諾軒7個人
缺席，令議案再次「反勝為敗」
喎！
由撐「獨」嘅中文大學講師劉正經

營嘅「無神論者的巴別塔」fb專頁，
話呢個由林卓廷提出嘅議案，結果以
22票贊成、28票反對而被否決，「但
係『飯（泛）民主派』議員竟然有7個缺
席？咁咪即係如果佢地（哋）全數出
席，呢個議員（案）咪會以29票贊
成、28票反對被通過囉！」
佢質問呢7個反對派議員當時「究

竟去×咗邊」，「有無向市民交待
（代）缺席原因？然後點解所有『飯
（泛）民』大台支持者全部都視而不
見，任由佢地（哋）繼續偷懶落去、
照逗九萬八一個月人工？」
佢仲將矛頭直指林卓廷作為議案

動議人，「民主黨響內務委員會入
面嘅6個成員有一半缺席投票，你

老×連自己嘅黨友嘅票都爭取唔
倒（到），咁提個議案出黎（嚟）
做乜×？究竟係衝出黎（嚟）×丟
人現眼，定係提個議案出（嚟）就
可以拍條片拍有做嘢？咁×樣就叫
有做嘢？食×屎啦唔該！」

區諾軒遊日扮在港
同樣缺席嘅區諾軒當然亦走唔甩：

「區諾軒去咗日本風流快活第四日，
除咗剩（淨）係識叫自己班助理繼
續貼Post扮響香港同埋Delete所有質
疑佢點解唔開會走咗去日本嘅留言之
外，一直龜縮不作任何解釋：原來呢
啲就係作為『飯（泛）民』垃圾會議
員面對市民嘅方式？」
佢最後開地圖炮：「口裡說守護
香港，身體卻很誠實，其實『飯
（泛）民』建制本一類，分分鐘建
制仲好啲，因為佢地（哋）出席率
隨時高過你班垃×圾。」
反對派經常借口，話「『泛民』

齊人，建制會即刻派多幾個人開
會，即係點都係輸」，「巴別塔」
就反駁：「咁以後唔×駛（使）投
票啦白×痴（癡），仲選你入議會
做乜×呀？反正都輸×哂（晒）架
（㗎）啦！經已唔駛（使）你做
『抗爭』，連最基本責任都想逃
避，咁×無恥仲講乜×爭取民
主？」 ■香港文匯報記者 陳川

香港人對「錢」字就最敏
感。小麗老千（劉小麗）撤
回上訴，即係唔使再用所謂

「守護公義基金」抽返嚟嘅錢啦，但啲錢點算？
基金發言人鄭宇碩日前就幫老千口，話啲錢會用
喺其他人身上，即係冇水回啦！唔少網民都要求
基金交代到底用咗幾多錢喺小麗老千身上，「人
哋原意係捐畀你打官司，唔係入你袋！」

「畀你打官司唔係入你袋」
小麗老千喺fb交代佢撤回上訴嘅決定，網民
「Connie Tse」就留言追問：「籌旗果（嗰）筆
錢點安排？你有責任要交代，人地（哋）原意係
捐比（畀）你打官司，唔係入你袋！」
小麗老千專頁嘅管理員就話唔關佢事：
「『守護公義基金』收到的捐款當然由基金管

理，款項將會繼續支援DQ案原訟庭政府律師
費、長毛上訴的法援墊底費、『佔中九子』案等
司法打壓的案件。」
「Jason Yau」就追問：「我想知你由話宣佈

要就上訴籌款到今（前）日撤回上訴嘅時候，有
冇動用過捐款的一分一毫 ？如有，總共用左
（咗）幾多錢？」「Connie Tse」也道：「叫得
人捐錢就有責任交代籌左（咗）幾多，用左
（咗）幾多，用左（咗）去邊度，我唔明點解
『公義基金』透明度咁低？」
面對連番追問，專頁管理員學足佢老闆潛咗

水，「Shek Hilton」就質問道：「小麗唔好潛
水啦，出黎（嚟）交代下（吓）啲錢去左（咗）
邊啦，唔係仲邊有人肯投票俾（畀）你。」
小麗老千的支持者「Kam Hong Chiu」就幫

口：「信人莫疑，疑人莫捐！你吔（哋）唔信小

麗老師，咪唔好捐囉！」「Connie Tse」就拿港
鐵主席馬時亨此前「講錯嘢」來反駁：「即係馬
時享（亨）話齋，我做得呢個位，你就要信我？」
「Jason Yau」也批評：問下（吓）唔得？饅
頭雄（梁國雄）思維！」「Connie Tse」就回
帶：「話捐錢又無捐足，小麗老千呢個名真係無
改錯佢！」
「Laurence Woodville」就幫老千口：「人家

『守護公義基金』有清楚公布（佈）捐款的支出
情況，『小麗民主教室』也有踐諾將部份（分）
議員薪金捐予非牟利團體，……溫吓書先出來
獻世啦 !」「Willy Chan」就反唇相譏：「『小
麗民主教室』係有實踐承諾捐咗四個月糧咁大
把，而（𠵱 ）家政府再冇追糧，唔該將走咗數果
（嗰）幾個月人工捐返出嚟，真真正正實踐承
諾。」 ■香港文匯報記者 陳川

網民促交數 老千又潛水

香港文匯報訊（記者 陳
川）小麗老千當「初選」機
制冇到，走後門搵其他反對
派「大佬」閂埋門幫佢個
「Plan B」李卓人加持，以
為反對派支持者一定買賬？
你哋真係以為啲選票係你哋
嘅咩！有蟲炎（姚松炎）嘅
支持者就話應該由蟲炎出來
選，有人就話點都應該係馮
檢基做「Plan B」，有人就
話應該畀其他年輕人參選，
而唔係畀啲老海鮮「永續參
選」咁話喎！網上爭拗持
續，睇嚟遲早又有一場大龍
鳳。

阿人老馮「永續參選」
小麗老千日前喺記者會上

正式話反對派已確認李卓人係九
龍西補選嘅「Plan B」，網絡間即
時群情洶湧。「Kee Cyk」狠批：
「欽點？其它（他）人冇得玩
啦，又話民主嘅？」「Duncan
Wai」質疑：「點解唔做一次『初
選』，大家投咗邊個出，好過幾
個老千出口術。」
大家係咪當馮檢基冇到？

「Chris Wong」就話：「點解唔
推薦基哥？上次你班友搞死基哥
今次點都要還返基哥公道！」
「Wing Cheung」就反駁：「上次
系（係）基哥小氣牙（呀）！」
「Zoe Fong」反唇相譏：「上次
係朱（凱）廸同炎炎打茅波，攪
（搞）死基基，佢先至嬲嬲
豬 ！ 」 「Yves Lung」 直 言 ：
「（『民主動力』）收左（咗）
人8萬 5（「初選」費），唔比
（畀）人去選，重（仲）話人小
氣，果然扮民主派都係無×
恥！」
有人就念念不忘喺九龍西補選

時落敗嘅蟲炎。「Jack Koo」稱：
「姚係被DQ其中一個，上次只輸
2千多票，如今次參選有多少改善
必定會贏。」「Ding Steve」就揶
揄：「姚老頭早啲瞓啦，上次佢
破壞民主制度DQ選民用票決定的
Plan B，結果趕走馮檢基啲選民
喎，仲×唔夠咩！」
「Richard Lau」就認為就算真

係要「Plan B」，都應該係後生
仔：「點解唔比（畀）後生上
位，要尼（呢）Ｄ（啲）老油
條？」「Ivan Mak」就話：「建
議改派民協二名副主席楊彧或何
啟明出選，若派李卓人出選隨時
選票會低於姚松炎！」
「Mak Jolene」就直情覺得小麗

老千都冇資格選：「佢好多蝦碌
嘢。做議員×成咁，肯投佢票
的 ，應該也不遑多讓矣！」咁小
麗做過咩？不妨回一回帶：佢喺
去年立法會會期一開始唔夠半年
就不斷做錯嘢，包括喺11月8日
舉行嘅發展事務委員會會議期
間，佢走咗去接受電台訪問而缺
席成立跟進橫洲風波小組委員會
嘅投票。

小麗衰嘢多受質疑
兩日之後，民主黨議員林卓廷

喺大會提出引用特權法調查廉政
公署人事變動動議，佢就只按
「出席」鍵而趕不及按「贊成」
鍵，令地區直選票數僅差一票而
未能過半數。
僅過多一日，佢喺保安事務委

員會睇錯立法會秘書處提供的背
景文件，話對政府設立禁閉營收
容難民的建議感到憂慮，結果被
時任保安局局長嘅黎棟國寸爆話
個建議係由其他議員提出，文件
根本冇呢句。
「正常」咗幾日，佢喺11月21

日嘅政制事務委員會討論《本地
報刊註冊條例》時，突然發言話
要傾有特首選委候選人被裁定提
名無效的問題，被批評搞錯議
程。又喺兩日後，「監察西九文
化區計劃推行情況聯合小組委員
會」舉行首次會議，佢喺投票選
正副主席時高呼「扱錯印」而要
換選票。
有網民亦回帶，話佢前年號召
小販去旺角，是最終導致旺角暴
亂的元兇之一，點解「本土民主
前線」前發言人梁天琦等人紛紛
被判監，而佢可以走得甩喎！

■香港文匯報記者 陳川

閂埋門欽點 黃絲唔買賬

&1��

■有網民回帶，話劉小麗前年號召小販去
旺角，是旺暴的元兇之一。 fb截圖

天氣預測天氣預測
未來四日天氣預告未來四日天氣預告查詢天氣：1878200 查詢時差：10013或1000

空氣質素健康指數
一般監測站#

明日上午：
明日下午：

路邊監測站*
明日上午：
明日下午：

低至中
低至中

低至中
低至中

1-3

4-6

7

8-10

10+

低

中

高

甚高

嚴重

一般空氣質素監測站
設於中西區、深水埗、
東區、觀塘、葵涌、
荃灣、大埔、沙田、
東涌、元朗、屯門、
塔門、將軍澳

2018年
5月31日

星期四

天晴酷熱
氣溫：

漲潮：

退潮：

日出：

29℃-35℃

09:23(2.2m)

02:56(1.0m)

05:39

濕度：

23:14(1.5m)

16:17(0.5m)

日落：

55%-90%

19:02

中國各大城市天氣預測
城 市 最低 最高 預測

℃
℃
℃
℃
℃

℃
℃
℃
℃
℃

℃
℃
℃
℃
℃
℃
℃

℃
℃
℃
℃
℃
℃
℃

℃
℃
℃
℃
℃
℃
℃

℃
℃
℃
℃
℃
℃
℃

℃
℃
℃
℃
℃
℃
℃

℃
℃
℃
℃
℃
℃
℃

℃
℃
℃
℃
℃
℃
℃

℃
℃
℃
℃
℃
℃
℃

大 連
上 海
天 津
太 原
台 北

16
20
21
13
24

26
23
35
30
34

天晴
有雨
天晴
天晴
天晴

北 京
西 安
合 肥
成 都
長 沙
杭 州
昆 明

18
16
18
17
19
19
16

35
33
25
26
22
24
22

天晴
多雲
多雲
多雲
有雨
有雨
驟雨

呼和浩特
長 春
青 島
武 漢
拉 薩
南 昌
南 京

13
13
16
18
9

21
18

29
31
24
24
19
24
25

天晴
天晴
天晴
有雨
有雨
有雨
密雲

哈 爾 濱
南 寧
重 慶
海 口
桂 林
烏魯木齊
貴 陽

14
26
19
26
24
11
16

31
34
24
34
27
21
20

天晴
多雲
有雨
雷暴
有雨
驟雨
驟雨

廈 門
廣 州
鄭 州
銀 川
濟 南
瀋 陽
蘭 州

25
28
18
14
19
10
14

33
35
32
30
33
29
29

有雨
雷暴
天晴
多雲
天晴
天晴
多雲

4/6(星期一)
氣溫：27℃-32℃

濕度：70%-95%

大致多雲，短暫時間
有陽光。有幾陣驟雨

1/6(星期五)
氣溫：28℃-34℃

濕度：60%-95%

初時大致天晴及酷熱
有幾陣驟雨及雷暴

2/6(星期六)
氣溫：27℃-31℃

濕度：75%-95%

大致多雲。有幾陣驟雨
初時有一兩陣雷暴

3/6(星期日)
氣溫：27℃-32℃

濕度：70%-95%

大致多雲，短暫時間
有陽光。有一兩陣驟雨

世界各大城市天氣預測
城 市 最低 最高 預測

亞洲、大洋洲
℃
℃
℃
℃

℃
℃
℃
℃

℃
℃
℃
℃
℃
℃
℃

℃
℃
℃
℃
℃
℃
℃

歐洲

℃
℃
℃
℃
℃
℃

℃
℃
℃
℃
℃
℃

美洲

℃
℃
℃
℃
℃

℃

℃
℃
℃
℃
℃

℃

℃
℃
℃
℃
℃
℃
℃

℃
℃
℃
℃
℃
℃
℃

吉隆坡
河 內
東 京
首 爾

23
26
19
16

32
33
23
25

天晴
雷暴
有雨
多雲

馬尼拉
曼 谷
雅加達
新加坡
新德里
悉 尼
墨爾本

29
26
24
24
27
12
7

35
36
33
32
41
18
15

多雲
雷暴
明朗
雷暴
雷暴
驟雨
驟雨

日內瓦
巴 黎
米 蘭
里斯本
阿姆斯特丹
法蘭克福

13
16
16
14
17
16

23
26
23
19
27
29

雷暴
雷暴
有雨
驟雨
多雲
多雲

倫 敦
馬德里
莫斯科
雅 典
羅 馬

三藩市

14
11
13
18
17

12

22
20
24
30
28

16

多雲
有雨
天晴
天晴
有雨

有霧

多倫多
芝加哥
洛杉磯
紐 約
溫哥華
華盛頓
檀香山

15
18
15
19
10
21
23

28
21
20
21
18
26
31

多雲
雷暴
天晴
有霧
驟雨
驟雨
驟雨


